
Ukundi ayutuhanda naka tambukale
panda kene ka wuki ?



Panda keko  wuki ne dia  lutumbu  la one lasha 

“Lam’atumendaka  ulungu,  ulimu  w’anya  aye,  Ngondo  la  toto
takayatungi, Untu eli na, dia we mbukanela ? La ona untu eli na
dia we mbekesanela la ndi?”    (Musambu 8:3-4)

Umbishi eli Unyashungu a lutumbu. Panda eli ushasha wa ngandji
kandi. Lushi lomotshi, Khumadiondjo Jesu akakomo la lokendo,
ku ndi akadjase l’okenge w’eteko. Aki lasuki la unya l’atei ote.
Umuntu usi Samariya akayi dia ndjuduwula ashi. Jesu akawutela
ati : Umbisha ashi  wa no. “Ku umuntu usi Samariya akawumbula
ati :  We  usi  Juda,ukundi  anombaye  ashi,  dimi  umuntu  usi
Samariya ?” (Ne dia asi Juda  hawosohanaka la asi Samariya.) 

Jesu akûkaluya diui  ati :  “Utuyeya ushasha  a  Unyashungu,  ndu
one lakolomba ashi a no, we utôlomba, tshiki ndi utukusha ashi a
lumu.  Keli  untu  tshe  layono  ashi  wayumuwusha,  wayuyala
l’utema  andi  uku  eteko  k’ashi  kambumbela  utsha  lu  lumu  la
pundju.”        (Joani 4:9,10,13,14)

Unyashungu eli Unyashungu wa ulungu la kete
“Unyashungu kakatungi  kete la diango tshe dieli loko, ne dia ndi
keli  Uwandji  w’ulungu  la  kete.  Ndi  hatudjaseka  lu  temwelo
diakatshama l’anya, kana anya  w’antu mbukimanyia  kuyanga ndi
mpumbaka  engo,  ne  dia  ndame  katushaka  tshe  lumu,  luwi,  la
diango  tshe.  Uma  le  untu  otoi  kakandatungi  wedja  tshe.  Ndi
akakahanya deku diawo diakandalongosola, ndu elelu w’edjaselu
kawo ; dia vo wayangi Unyashungu, watawamamba dia vo mbêna,
keli ndi kema etali uma le untu la untu.”

(Etsha wa Antumami 17:24-27)



Lukumu l’ololo leko le antu tshe

Lukumu l’ololo l’ongenongeno a wuki 

Lukumu la andjelo le alami w’ekoko, waki l’usui walama ekoko
awo l’utshu, lam’akuto Jesu la Betelehema aki ati :  “Tanyukaki
woma.  Nyulungi,  lambunyela  lukumu  l’ololo  l’ongenongeno  a
wuki wayuyala le antu tshe, ne dia wambunyutela Ushimbedi lu
ngelu ka Davidi elo. Ndi eli Kristu Khumadiondjo.”

(Luka 2:10,11)

L’okongo a nyoi kandi lu utamba a mpeketanya, la eulwelu kandi,
Jesu akatela ambeki andi ati : “Okone nyutshu, nyete wedja tshe
ambeki, nyâbatiza lu lukumbu la Papa ndu l’Ona ndu la Nyuma
k’Ekila.”  (Matayo 28:19,20)

Wela wa Ma dia Dikolo
Khumadiondjo Jesu akati ati : “Untu omotshi akakate ma dia wuki
dia  dikolo,  ndi  aketi  antu  efula.  L’etena  ka  ma dia  dikolo,  ndi
akatumi  ekambi  andi,  dia  ntutela  wane  wakandeti  ati :  Nyuyi,
kakiane diango tshe diambolongoswama.” (Luka 14,16,17). Keli vo
tshe wakatune leta la kanga luudu. “Ukambi oso akayi, akayutela
uwandji andi akambu ako. Ku kanga luudu akumala kele, akatela
ukambi andi ati : Utshu lu esese la lu tuwuka ta l’usumba, kuyi la
akanga  a  weula,  la  dikomo,  la  tutshungu,  la  tshumbi.  Ukambi
akati  ati :  Khumadiondjo,  ambutshama  uku  utshiye,  keli  luudu
lekiko hwe. Uwandji akatela ukambi ako ati : Utshu lu esese la
kumbu  y’etamba,  kututshutshuya   antu  la  wulu  dia  vo  mboto,
luudu  lami  laluli.  Ne  dia  dimi  lambunyutela  ndi :  Nduku  otoi
w’apami aku wakametshi, ayunganela ma dia dikolo.”

(Luka 14:21-24)



Leta lu ma dia dikolo eli djimbitelu ya leta la lukumu l’ololo le
antu tshe. Kuyanga antu efula weko lu monyola, ulungu ayulula
too la wane wetawo ushasa a Unyashungu. 

Ushinga wa Panda weko wulu 

Afundelu mbata ati : “Etshungwelu k’etema awo keko ushinga a
wulu”  (Esambu  49:8).  “Alimba  waha  wanyu ;  ne  dia  nyu
nyakasumbama  la  ushinga  a  wulu.  Okone  nyutumbuli
Unyashungu lu alimba anyu.”       (1 Koreto 6:20)

“Etshungwelu keso keko le ndi uma lu dikila, lu edimanyelu ka
kolo yasu, uku weli ongonyi wa ngandji kandi ka mamba. Ne dia
nyu nyakashimbamela  uma lu ngandji ka mamba dia mbetawo,
aha uma le nyu nyame, keli ushasha uma le Unyashungu – aha
uma  lu etsha,  dia untu tayatumbulaki.”

(Efeso 1:7. 2:8,9)

Panda ka wuki keko lu ntuhandja uma lu kele ka Unyashungu
Kele  keko !  Antu  wakatombokwela  Unyashungu.  Wakadiaki
Utumami andi, lakayi dia untu tshe lawetawo uku Ushimbedi la
Uwandji ayali la lumu la pundju. Khumadiondjo akati ati : “One
letawo Ona, eko la lumu la pundju. Keli one lahakitanyia diui dia
ona, henyi lumu la pundju, kele ka Unyashungu keko le ndi.”

(Yone 3:36)

“Ukundi ayutuhanda, naka tambukale panda kene ka wuki?”
(Ebelu 2:3)

